
Radla - SCHALLUH (K/T: S. Schwenk - 2023) 

I pack mei Dasch - ond‘s Dosabier dorf net fehla

S‘isch Sonntag morga, s‘wird wieder in Pedal neitreta 

S‘Rädle stoht parat - Kette wird nomol g‘ölt

Dr Roifadruck passt, wir treffat ons am Költ


No fahr mr los - Richtung Bernhardus no wird mr klar

Do gots ja d‘Ölmühl nauf, dr Stadl sagt „dui hot Hoor“

Meine Oberschenkel brennat - ond mit jedem Höhameter

got‘s mr besser,  vergess die Zeit, komm meim Ziel a bissla näher


Heit got‘s zum radla- I blog mi a 
Fahr dia Biggl nauf ond henda wieder ra 
Heit got‘s zum radla- ond mei ganza Wuat 
schwitz I  naus, no isch elles wieder guat 
….elles wieder guat 

Bald hemmer‘s gschafft- I fahr dr Trail na ja des isch krass

Guck zum Hornberg nom, jetzt gots blos no übern Furtlepass

I kos scho schmegga- jetzt isch‘s nemma weit

Auf‘m Kalta Feld,  wird‘s fürs Bierle höchste Zeit


Heit got‘s zum radla- I blog mi a 
Fahr dia Biggl nauf ond henda wieder ra 
Heit got‘s zum radla- ond mei ganza Wuat 
schwitz I  naus, no isch elles wieder guat 
….elles wieder guat 

S‘isch immers gleiche - wir hens mol wieder übertrieba

Leider isch‘s, beim oina Bier net blieba 

Jetzt wirds höchste Zeit - die Sonn die got bald onder

Ond beim Abendrot guck mr nomol zu de Kaiserberg nonder 


Hohenstaufen, Rechberg, Stuifen - s‘war mol wieder schee

bis zum nächsta mol „Ade“


Heit got‘s zum radla- I blog mi a 
Fahr dia Biggl nauf ond henda wieder ra 
Heit got‘s zum radla- ond mei ganza Wuat 
schwitz I  naus, no isch elles wieder guat 

Heit got‘s zum radla- dr Arsch duat wai 
Des isch mr scheißegal I lass trotzdem net sai 
Heit got‘s zum radla- s‘war genial 
Kann‘s kaum erwarta, bis zum nächsta mol 
Kann‘s kaum erwarta, bis zum nächsta mooool 
Kann‘s kaum erwarta, bis zum nächsta mol


